
Na Mwandishi wetu

KWA takribani wiki moja, Jiji 
la Arusha liligeuka kuwa kitovu 
cha mijadala mikubwa kuhusu 
mustakabali wa sekta ya sheria 
nchini, huku mamia ya Mawakili 
wa S er ik a l i  k uto k a t aasis i 
mbalimbali za umma wakikutana 
kujadili namna taaluma yao 
inavyoweza kuendelea kuwa 
nguzo muhimu katika safari ya 
Tanzania kuelekea Dira ya Taifa 
ya Maendeleo 2050.

W i k i  h i y o  h a i k u w a  t u 
mkusanyiko wa wataalamu wa 
sheria, bali ilikuwa jukwaa la 
kutafakari nafasi ya sheria katika 
kujenga uchumi imara, kulinda 
rasilimali za taifa, kuimarisha 
utawala bora na kuhakikisha 
maendeleo ya nchi yanakwenda 
sambamba na misingi ya haki na 
usawa.

Katika kipindi hicho, Mawakili 
wa Serikali walishiriki matukio 
mbalimbali muhimu ikiwemo 
Mkutano Mkuu wa Mwaka wa 
Chama cha Mawakili wa Serikali 
Tanzania (TPBA), Msimu wa Tatu 
wa Mafunzo ya Bespoke kwa 
Mawakili wa Serikali pamoja na 
uzinduzi wa Kitabu cha Falsafa 
ya Sheria ya Mama Samia.

Kwa ujumla, wiki ya Mawakili 
wa Serikali jijini Arusha imeacha 
u j u m b e  m m o j a  m k u b w a , 
k wamba safari  ya Tanzania 
k u e l e kea  D ir a  y a  Tai f a  y a 
Maendeleo 2050 haihitaji tu 
uwekezaji, miundombinu na 
teknolojia, bali pia inahitaji 
mfumo madhubuti wa sheria 
unaosimamiwa na wataalamu 
wenye weledi, uzalendo na 
maono.

Kutoka kwenye mijadala ya 
kitaaluma, mafunzo ya kujenga 
uwezo, uzinduzi wa kitabu cha 
falsafa ya sheria hadi kauli za 
viongozi wakuu wa nchi, Arusha 
imekuwa jukwaa lililoonyesha 
wazi kuwa sekta ya sheria ina 
nafasi muhimu katika kulinda 
rasilimali za taifa, kusimamia 
maendeleo na kuhakik isha 
Tanzania inafikia malengo yake 
ya muda mrefu kwa misingi ya 
haki na utawala wa sheria.

KALAMU YA MWANASHERIA NI 
SILAHA YA MAENDELEO

M i o n g o n i  mw a  m a t u k i o 
yaliyovuta hisia zaidi ni ufunguzi 
wa Mkutano Mkuu wa Mwaka wa 
Chama cha Mawakili wa Serikali 
uliofanywa na Rais Dkt. Samia 
Suluhu Hassan Julai 13, 2026.

Katika hotuba yake, Rais Samia 
anawataka Mawakili wa Serikali 
kuendelea kutekeleza majukumu 
yao kwa uadilifu, weledi na 
uzalendo, akisisitiza kuwa wao 
ni walinzi muhimu wa rasilimali 
za taifa kupitia taaluma yao.

R a i s  a n a s e m a  k a l a m u  y a 
mwanasheria ik itumika k wa 
usahihi inaweza kuzuia hasara 
kabla haijatokea, kulinda mikataba 
ya Serikali kabla haijawa mzigo 
kwa wananchi na kusaidia viongozi 
kufanya maamuzi yenye manufaa 
kwa taifa.

“Nawataka Mawakili wa Serikali 
kuendelea kuwa walinzi  wa 
rasilimali za taifa kwa kutoa ushauri 
wa kisheria kwa usahihi, uzalendo, 
uaminifu na kutanguliza mbele 
maslahi ya taifa”  anasema Rais 
Samia.

Kwa mujibu wa Rais Samia 
maendeleo ya taifa hayawezi 
kutenganishwa na uwepo wa 
sheria bora na wataalamu wenye 
uwezo wa kuzisimamia k wa 
manufaa ya wananchi.

SERIKALI YAPOKEA MATOKEO YA 
MABORESHO

K a t i k a  h o t u b a  h i y o ,  R a i s 
Samia pia anaipongeza Ofisi ya 
Mwanasheria Mkuu wa Serikali kwa 
hatua mbalimbali zilizochukuliwa 
katika kuimarisha mifumo ya 
upekuzi wa mikataba, urekebu wa 
tafsiri za sheria, utoaji wa msaada 
wa kisheria pamoja na kliniki za 
sheria kwa wananchi.

Anasema hatua hizo zimekuwa 
na mchango mkubwa katika 
kuimarisha utekelezaji wa shughuli 
za maendeleo na kuongeza ustawi 
wa wananchi.

Rais pia anaeleza kuridhishwa 
kwake na juhudi za kutafsiri sheria 
kwa lugha ya Kiswahili, akisema 
hatua hiyo itasaidia wananchi 
wengi kuelewa sheria, haki zao, 
wajibu wao na mipaka ya mamlaka 

ya Serikali.
“Hatua hii  ni  muhimu k wa 

sababu mwananchi anapoielewa 
sheria anaelewa haki zake, wajibu 
wake na mipaka ya uhuru wake. 
Huu ndiyo msingi wa utawala wa 
sheria”  anasema.

SHERIA NA DIRA YA TAIFA 2050
Mada kubwa iliyotawala karibu 

kila kikao katika wiki hiyo ilikuwa 
nafasi ya sekta ya sheria katika 
utekelezaji wa Dira ya Taifa ya 
Maendeleo 2050.

Rais Samia anasema Tanzania 
i n a h i t a j i  m f u m o  w a  s h e r i a 
u n a o w e z a  k u w a h a m a s i s h a 
wananchi kushiriki kikamilifu 
k a t i k a  k u j e n g a  u c h u m i  w a 
kisasa, shindani, jumuishi na 
unaotegemea maarifa pamoja na 
ubunifu.

Anaeleza kuwa matarajio ya 
taifa kwa miaka 25 ijayo yanahitaji 
sheria zinazowezesha uwekezaji, 
biashara, ubunifu na matumizi ya 
teknolojia huku zikilinda maslahi 
ya wananchi.

CHAMA CHA MAWAKILI WA 
SERIKALI CHAJIVUNIA MAFANIKIO

Akizungumza katika mkutano 
huo, Mwanasheria Mkuu wa 
Serikali ambaye pia ni Mlezi 
wa Chama cha Mawakili  wa 
Serikali Tanzania (TPBA), Hamza 
Johari, anasema chama hicho 
kimeendelea kukua na kuwa 
jukwaa muhimu la kubadilishana 
uzoefu wa kitaaluma na kujenga 
uwezo wa wanachama wake.

A n a s e m a  k u p i t i a  c h a m a 
hicho, Mawakili  wa Serikali 
wameendelea kuimarisha maadili 

ya kazi, ushirikiano wa kitaaluma 
na mchango wao katika taasisi 
mbalimbali za umma.

“Chama bora cha kitaaluma ni 
kile kinachosaidia Serikali kufikia 
malengo yake na siyo kuitikisa au 
kuiyumbisha Serikali”   anasema 
Johari.

Anaeleza kuwa miongoni mwa 
malengo ya mkutano huo ni 
kujadili maendeleo ya chama, 
sekta ya sheria kwa ujumla na 
kufanya uchaguzi wa viongozi wa 
chama hicho.

K I TA B U  L I N A C H O E L E Z A 
FALSAFA YA SHERIA YA MAMA 
SAMIA

Mafanikio mengine yaliyotajwa 
katika mkutano huo ni uzinduzi 
wa Kitabu cha Falsafa ya Sheria 
ya Mama Samia.

Kwa mujibu wa Johari, kitabu 
hicho kinaeleza kwa kina namna 
maboresho yaliyofanyika katika 
sekta ya sheria yalivyosaidia kuleta 
mabadiliko katika maendeleo ya 
kijamii na kiuchumi nchini.

A n a s e m a  k i t a b u  h i c h o 
kinaonesha j insi  Serikali  ya 
Awamu ya Sita i l iv yotumia 
sheria, sera, taasisi na mifumo 
ya utekelezaji kujenga mazingira 
ya maridhiano, uwekezaji, uwazi, 
haki na maendeleo ya wananchi.

M A F U N Z O  YA  B E S P O K E 
YALIVYOCHOCHEA UJENZI WA 
TAIFA

Baada ya mkutano mkuu, macho 
ya washiriki yalielekezwa kwenye 
Msimu wa Tatu wa Mafunzo ya 
Bespoke kwa Mawakili wa Serikali 
uliofanyika Julai 15 hadi 17, 2026.

Akifungua mafunzo hayo, Naibu 
Waziri wa Katiba na Sheria, Zainab 
Katimba, anasema Serikali ina 
matarajio makubwa kwa Mawakili 
wa Serikali katika utekelezaji wa 
miradi ya kimkakati na kufanikisha 
Dira ya Taifa ya Maendeleo 2050.

A n a s e m a  t a i f a  l i n a h i t a j i 
mawak i l i  wenye uwezo wa 
kufikiri kimkakati, kuona mbali 
na kutumia sheria kama nyenzo 
ya maendeleo badala ya kuiona 
kama chombo cha kutatua 
migogoro pekee.

“Tunahitaji Mawakili wa Serikali 
watakaohakikisha kila mkataba 
unal in da maslahi  y a  t a i f a , 
unaongeza thamani ya fedha 
za umma, unaepusha migogoro 
na unachangia  maendele o 
endelevu”   anasema Katimba.

Anawahimiza washiriki kutumia 

maarifa waliyojifunza kuboresha 
ushauri wa kisheria, usimamizi 
wa mikataba, uendeshaji wa 
mashauri na utekelezaji wa miradi 
ya maendeleo.

TEKNOLOJIA NA AKILI MNEMBE 
ZABADILI UTOAJI WA HUDUMA 
ZA SHERIA

Katika mafunzo hayo, Hamza 
Johari anasisitiza umuhimu wa 
Mawakili wa Serikali kuendana na 
kasi ya maendeleo ya teknolojia.

A n a s e m a  m a p i n d u z i  y a 
teknolojia yamebadilisha namna 
huduma za kisheria zinavyotolewa 
duniani, hivyo mawakili hawawezi 
kuendelea kufanya kazi kwa 
kutumia mifumo na mazoea ya 
zamani.

Johari anataja matumizi ya Akili 
Mnemba (Artificial Intelligence), 

ushahidi wa kielektroniki na 
mifumo ya kidijitali kuwa sehemu 
ya mabadiliko ambayo wataalamu 
wa sheria wanapaswa kuyaelewa 
na kuyatumia katika kazi zao za 
kila siku.

Kwa upande wake,  Naibu 
Mwanasheria Mkuu wa Serikali, 
S a m w e l  M a n e n o , a n a s e m a 
m a f u n z o  h a y o  y a m e w a p a 
w ashir ik i  f ur s a  y a  k uja di l i 
masuala mbalimbali ya kimkakati 
yatakayosaidia kuimarisha nafasi 
ya Mawakili wa Serikali katika 
utekelezaji wa Dira ya Taifa 2050.

“Tunaamini maarifa na ujuzi 
w a l i o u p at a  u t aw awe z e s h a 
kutekeleza majukumu yao kwa 
weledi, ubunifu na ufanisi zaidi 
katika kulinda na kutetea maslahi 
ya Jamhuri ya Muungano wa 
Tanzania” anasema.

Mawakili wa Serikali wabeba matumaini ya Tanzania katika Dira ya Taifa 2050


